Generelt om Skilbrei Ungdomssenter

Skilbrei Ungdomssenter A/S (SU) er ein leirstad eigd av Norsk Luthersk Misjonssamband Fjordane krins. Senteret vart bygd i 1973.

Geografisk plassering:

- i Gaular kommune

- 12 km sør for Førde 

- like ved E 39 mellom Bergen og Ålesund

- 16 mil til Bergen 

- 3 km til Førde flyplass Bringeland. 

Området senteret ligg i er eit fint og fritt naturområde, med utsikt både mot mektige fjelltoppar og stille vatn. Her er rike høve til å nyte naturen med utgangspunkt i SU. 

Samstundes som SU er flott plassert med tanke på natur og friluft, er avstanden ikkje lang til regionsenteret Førde som er fylkets største handelsstad.

Bygningar:

Hovudbygning:

· Grunnetasje med storkjøkken (med damp/varmluftsovn), matsal (maks ca. 80 personar) og møtesal (maks ca. 60 personar. Møtesal og matsal kan slåast saman. Plass til ca. 100).

· Internatfløy med 19 1 til 5 mannsrom med servant på kvart rom. Felles dusj/toalett. Ca. 52 sengeplassar. Enkelt standard. Oppussa i 2002, nokre i 2007.

· Toppetasje med peisestove (maks ca. 40 personar) og eit eige aktivitetsområde med biljard, bordtennis, airhockey, fotballspel, landhockey m.m. ”Landhockeyrommet” kan møblerast med plass til 40 personar. 

· Elles grupperom (maks plass til 15 personar) og romsleg inngangsparti med sittegruppe.
· Utandørs utstyrt med m.a. sandvolleyballbane, fotballbane, klatre- og ballvegg, trampolinar, leikeapparat, minigolfbaner, taubane, bmxsykkelcross-bane, kanoar til bruk i Skilbreivatnet.

Garasjebygg:

Bygning med 3 garasjar og lagerrom. 

Styrarbustad:

Inneheld 3 soverom og har flott utsikt! Alle rom vart pussa opp i 2006. Leilegheit i underetasjen. 

Mål for SU
· Sentral samlingsstad og misjonsstasjon for NLM sitt arbeid i Fjordane.
· Tenleg plass for leirdrift og andre misjonsarrangement

· Ein attraktiv, god og gjestfri stad med heimleg atmosfære for alle livets samkomer som fødselsdag, bryllaup, minnestund, og for organisasjonar og grupper m.m.

· Ein triveleg arbeidsplass for tilsette og friviljuge
· Økonomisk balanse

Situasjonen i dag

SU vart i si tid bygd som ein kombinert pensjonat og leirstad. I dag er drifta mest basert på helgearrangement. Dei seinare åra har ein hatt som mål å ha tilsett personale i 130% stilling. I tillegg kjem ein god del dugnad. 

For tida vert styrarfunksjonen ivaretatt av ein person på frivillig basis. Mat vert bestilt frå lokalt cateringselskap. Ein person er tilsett på timebasis for å ivareta klargjeringsoppgåver, kjøkkenfunksjon og nedvask ved eigne arrangement. Rekneskap, fakturering etc. vert utført av rekneskapsbyrå. 

Økonomien er stabil. Sjølv i ei driftsmessig utfordrande tid er gjeld nedbetalt slik at senteret i laupet av 2010 vil vere gjeldfri. 

Sjølv utan aktiv marknadsføring vert staden nytta av eksterne leigetakarar. SU har ein god plassering nært eit stadig veksande fylkessentrum Førde, og godt plassert i høve E39 og flyplass.

Styret har vore gjennom ein prosess for å stake ut kursen for Skilbrei Ungdomssenteret. Det ligg føre planar om vesentlege fornyingar av hovudbygning. På sikt er målet å få auka drift som vil gjere det mogleg å bygge ut SU med tanke på standardheving.
Søknad sendast til:

Skilbrei Ungdomssenter

c/o Norsk Luthersk Misjonssamband

v/ Endre Stene

Postboks 342

6801 Førde

Spørsmål? 

Ta gjerne kontakt med krinsleiar i Fjordane krins, Endre Stene:

- Telefon: 57 82 17 54

- Mobil: 906 33 5 33

- E-post: estene@nlm.no
